
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৮
মায়া-মৃগ।



নাবীর পরম ধর্ম্ম। আপনি এখান হ’তেই ভিক্ষা গ্রহণ করুন্।

 যোগী। ভাগ্যবতি! আশ্রেম মধ্যে ভিক্ষা গ্রহণ ক’রে অনুষ্ঠিত ব্রত ভঙ্গ ক’র্ত্ত্যে পারি না। ইচ্ছা হয়, আশ্রয়ান্তর হ'য়ে ভিক্ষা দাও। অন্যথা, স্পষ্ট বল; স্থানান্তরে প্রস্থান করি। মধ্যাহ্বকাল —ক্ষুধাব সময, অধিক বাক্যব্যয় অতিশয় ক্লেশকর।

 সীতা। (স্বগত) হায়! এ আবার এক বিপদ!! ক্ষুধার্ত্ত যোগী মধ্যাহ্বকালে অনাহারে প্রস্থান কর্ল্যেও মহাপাতক। আর এ কথা শুন্লে প্রভুই বা আমাবে কি ব’ল্বেন্? অতিথি অসন্তুষ্ট হ’য়ে 'প্রস্থান কর্ল্যে অমঙ্গল হয়।

 যোগী। শুভে! শীত্র উত্তর দাও। অনর্থক আব অপেক্ষা ক’র্ত্ত্যে পারি না; অন্যত্রে প্রস্থান করি।

 সীতা। যোগিবর। আচ্ছা, আমি আশ্রম অন্তর হ’য়েই ভিক্ষা দিই, গ্রহণ করুন্।



[ ভিক্ষাফল হস্তে কুটীর বাহিরে আগমন।]




 যোগী। (সাহ্লাদে) পুণ্যাবতি! তোমার দয়া অপারে।—কৈ দাও। (হস্ত প্রসারণ।)

